
FAN- O‘ZBEK TILI

O‘QITUVCHI- MAMARAJABOVA IRODA FAYZULLAYEVNA

MEN YOQTIRGAN GAZETA 

(Bog‘langan qo‘shma gaplar. 

Biriktiruv, zidlov va ayiruv

munosabatli bog‘langan qo‘shma

gaplar) 



REJA:

 1. Bog’langan qo’shma gaplar.

 2. Sevimli gazetam.

 3. “Gazeta” haqida dialog.



Bilib oling!

O‘zaro teng bog‘lovchilar yordamida bog‘langan sodda gaplar

bog‘langan qo‘shma gaplar deyiladi. Ular biriktiruv, zidlov,

ayiruv bog‘lovchilari yordamida bog‘lanadi. Biriktiruv

bog‘lovchili qo‘shma gaplar tarkibidagi sodda gaplar va, hamda

bog‘lovchilari, -u (-yu), -da yuklamalari yordamida bog‘lanadi.

Bunday qo‘shma gaplar bir paytda yoki ketma-ket ro‘y bergan

voqea-hodisalarni ifodalaydi.

Masalan: Bahor keldi va gullar ochildi.

Zidlov bog‘lovchili qo‘shma gaplar bir-biriga zid voqea-

hodisalarni ifodalaydi hamda, ammo, lekin, biroq bog‘lovchilari

bilan bog‘lanadi. Yozuvda bunday bog‘lovchilar oldidan vergul

qo‘yiladi.

Masalan: Quyosh chiqdi, biroq kun hali sovuq edi.



1-topshiriq. Berilgan so‘z va so‘z birikmalaridan foydalanib

respublikamizda nashr etiladigan gazetalar haqida

suhbatlashing.

Foydalanish uchun so‘z va so‘z birikmalari: ommaviy axborot

vositalari, matbuot, gazeta, jurnal, maqola, muhbir, xabarlar,

internet.



2-topshiriq. Suhbat matnini o‘qing va davom ettiring.

–Sen bo‘sh vaqtingni qanday o‘tkazasan?

–Mening bo‘sh vaqtim juda kam. Biroq undan unumli

foydalanishga harakat qilaman. Men matbuotda chiqqan jurnal va

gazetalarni o‘qishni yaxshi ko‘raman.

–Qanday gazeta va jurnallarni sevib o‘qiysan?

–Hozir «Tong yulduzi» gazetasi, «Yosh kuch» jurnallarini

o‘qimoqdaman.

–Qiziqarli bo‘lsa kerak, o‘qib bo‘lgach menga ham berib

turasanmi?

–Albatta.



1-mashq. Gaplarni o‘qing. Biriktiruv va zidlov bog‘lovchili qo‘shma

gaplarni aniqlab, bog‘lovchi vositalarini ko‘rsating.

1. Bolalar uy-uylariga tarqalishdi va hammayoq tinchib qoldi. 2. Bu

yil gilos ko‘p hosil berdi, biroq mevalari maydaroq bo‘lib qoldi.3.

Hammasini tinglardim, ammo o‘xshashini topmasdim aslo. 4.

Kitoblarni birma-bir varaqlab chiqdi-yu, yana javonga terib qo‘ydi.

5. Bir gapni sizga aytmoqchiman, lekin hafa bo‘lmaysiz. 6. Avtobus

bekatda yo‘lovchilarni tushirdi-da, orqasiga qaytib ketdi. 7. Oy tunda

kerak, aql esa kunda kerak.



2-mashq. Nuqtalar o‘rniga mos bog‘lovchilar va tinish belgilarni

qo‘yib yozing. Gaplarning turini ayting. 

1. Quyosh chiqdi ... borliq nurga to‘ldi. 2. Hovlida chiroqlar yoqilgan

... uyda hech kim ko‘rinmasdi. 3. Kuchli shamol daraxtlarni qattiq

chayqatdi ... mevalar to‘kilib yer bilan bitta bo‘ldi. 4. Yurtimizning

buguni chiroyli ertasi ... undan ham go‘zal bo‘ladi. 5. Quyosh yarq

etib bir ko‘rindi ... yana bulut orasiga kirib ketdi. 6. Daryo suvi juda

sayoz ... juda tez oqar edi. 7. Yaxshilik obro‘ keltiradi yomonlik ...

kulfatga duchor qiladi.



Bilasizmi?

«O‘zbekiston adabiyoti va san’ati» gazetasining birinchi soni

1956-yil 4-yanvar – chorshanba kuni dunyo yuzini ko‘rgan. O‘zbek

madaniyatining darg‘alari Qori Niyoziy, Komil Yashin, hind adibi

Krishan Chandr oq yo‘l tilagan ilk sahifalarda ustoz adiblar – Oybek,

Mirtemir, Maqsud Shayxzoda, Rahmat Fayziy; teatr san’ati

namoyandalari – Abror Xidoyatov, Olim Xo‘jayev va boshqalarning

badiiy va publisistik asarlari e’lon qilingan.

She’riyat, nasr, adabiyotshunoslik, san’at, ijtimoiy hayot va

madaniyat sohasidagi yangiliklar, badiiy yuksak asarlar va adabiy

qarashlarni o‘zida aks ettirgan haftalik hamon ijodkorlar, ziyolilar

hamda keng gazetxonlar ommasining sevimli nashri bo‘lib kelmoqda.



3-topshiriq. Matnni o‘qing. Matn yuzasidan savollar tuzing. Tarjima

qiling.
Sevimli gazetam

Yaqinda maktabimizga yangi gazeta olib kelishdi.

Uning nomi «Sayxun ziyosi». U Sirdaryo viloyati Baxt

shahrida nashr etiladi. Gazeta tez orada o‘z muxlislarini topdi.

Undagi qator ruknlar bizga ma’qul keldi. Ayniqsa,

«Kompyuter olamiga sayohat» rukni menga yoqdi. U

kompyuterni o‘rganishda tengdoshlarimga yordam bo‘lishi

shubhasiz. Yana gazetada «She’riyat shaydolari» nomi bilan

o‘quvchi – yoshlar she’rlari nashr etiladi. Yosh ijodkorlarning

she’rlari menga yoqadi. Yana turli boshqotirmalar, latifalar

beriladi. Gazeta yaxshi dam olishimizga bizga ko‘makchi

bo‘lmoqda. Shuning uchun ham biz unga butun sinfimiz bilan

obuna bo‘ldik.



LUG‘AT

yaqinda – недавно shubhasiz – несомненный 

tez orada – вскоре ijodkor – творец 

muxlis – поклонник, почитатель boshqotirma – головоломка 

rukn – рубрика ko‘makchi – помощник 

ma’qul keldi – понравился butun sinfimiz bilan – всем 

классом 



Uyga vazifa. 

Yoqtirgan gazetangiz haqida ma’lumot yozing.



E'tiboringiz uchun rahmat!


